
ՆԱԽԱԴՊՐՈՑԱԿԱՆ ԿՐԹՈՒԹՅԱՆ ՊԵՏԱԿԱՆ ԿՐԹԱԿԱՆ ՉԱՓՈՐՈՇԻՉԸ  ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ
 
1.Անհրաժեշտությունը

2020 թվականի մայիսի 6-ին ընդունված ««Նախադպրոցական կրթության մասին» օրենքում փոփոխություն կատարելու մասին» օրենքի ընդունմամբ՝ Նախադպրոցական կրթության պետական կրթական չափորոշիչը  հաստատելու մասին ՀՀ կառավարության որոշման ընդունման անհրաժեշտություն է առաջացել:  
Հայաստանի Հանրապետությունում նախադպրոցական կրթության բովանդակությունը կարգավորվում է Նախադպրոցական կրթության պետական կրթական չափորոշչով, որը հաստատվել է ՀՀ կրթության և գիտության նախարարի  2011 թվականի մարտի 30-ի N 257-Ն հրամանով: Նախադպրոցական կրթության պետական կրթական չափորոշիչը նորմատիվ է, որը սահմանում է երեխայի զարգացման, կրթական ծրագրերի բովանդակության պարտադիր նվազագույնը, երեխաների ուսումնական բեռնվածության առավելագույն ծավալը և երեխաներին ներկայացվող որակական պահանջները: 

2.Ընթացիկ իրավիճակը և կարգավորման նպատակը

Քաղաքակրթության զարգացման ներկա փուլում վաղուց արդեն ապացուցված է վաղ տարիքի երեխայի համակողմանի զարգացման կարևորությունը և դրա ապահովման գործում կրթության ունեցած մեծ դերը: Դա բխում է ինչպես երեխաների իրավական պաշտպանվածության, այնպես էլ նրանց համակողմանի զարգացման և սոցիալական հարմարվողականության միջազգայնորեն ընդունված նորմերից և չափանիշներից: 
Գործող Նախադպրոցական կրթության պետական կրթական չափորոշիչը մշակվել է 2011 թվականին և մասնակի փոփոխության է ենթարկվել 2018 թվականին:
Հիմք ընդունելով «Նախադպրոցական կրթության մասին» գործող օրենքի պահանջը և հաշվի առնելով երեխաների զարգացման որոշ ոլորտներում տեղի ունեցող սրընթաց փոփոխությունների վերաբերյալ միջազգային հետազոտությունների արդյունքները` անհրաժեշտություն է առաջացել վերանայելու Նախադպրոցական կրթության պետական կրթական չափորոշիչները՝ որպեսզի դրանք համահունչ լինեն վաղ մանկության զարգացման ոլորտում Հայաստանի Հանրապետությունում և միջազգային ասպարեզում տեղի ունեցող ժամանակակից կարևորագույն գործընթացներին՝ միտված երեխաների իրավունքների պաշտպանությանը, համընդհանուր ներառմանը, կրթության որակի բարձրացմանը, բազմազանության խթանմանը, սահուն անցմանը դպրոցին և այլն:
Հարկ է նշել նաև, ու համաձայն «Նախադպրոցական կրթության մասին» օրենքի՝ նախադպրոցական կրթության պետական կրթական չափորոշիչը հանրակրթության պետական կրթական չափորոշչի բաղկացուցիչ մաս կազմող նորմատիվ իրավական ակտ է, որը սահմանում է նախադպրոցական տարիքի երեխաների (ըստ տարիքային խմբերի) զարգացման կրթական ծրագրերի բովանդակությունը, նրանց ներկայացվող վերջնարդյունքները, ուսումնական բեռնվածության առավելագույն ծավալը, նախադպրոցական տարիքի երեխաների կրթության և զարգացման վերջնարդյունքի ապահովման հիմքերը: Ուստի, ներկայացվող իրավական ակտի ընդունումը պայմանավորված է նաև «ՀՀ կառավարության 2010թ. ապրիլի 8-ի N 439-Ն որոշման մեջ փոփոխություններ  կատարելու մասին» ՀՀ կառավարության որոշման նախագծի ընդունմամբ:
Նշված նախագիծը սահմանված ժամկետում ներկայացվել է ՀՀ վարչապետի աշխատակզմ և ընդունվել է ՀՀ կառավարության՝ 2021 թվականի փետրվարի 4-ի N  136-Ն որոշմամբ:


3. Ակնկալվող արդյունքը

Նորացված չափորոշիչները հնարավորություն կտան թե՛ վաղ մանկության զարգացման ոլորտին առնչվող տարբեր մասնագետներին, թե՛ ծնողներին նախադպրոցական տարիքի երեխաների աճի, զարգացման և կրթության համար ողջամիտ և հիմնավոր ակնկալիքներ ունենալ, որոնք հիմնված կլինեն ավելի վավեր և հուսալի չափորոշիչների վրա:

Իրավական ակտի ընդունումը կնպաստի կանոնակարգված քաղաքականության իրականացմանը հետևյալ ուղղություններով․

· նախադպրոցական և հանրակրթական կրթական ծառայությունների որակի և արդյունավետության համեմատական գնահատում.
· շահառուների` սաների և նրանց ծնողների (օրինական ներկայացուցիչների), հաստատության մանկավարժական աշխատողների, Կրթության պետական կառավարման լիազորված մարմնի , տարածքային կառավարման և տեղական ինքնակառավարման մարմինների, Երևանի քաղաքապետարանի, կրթության հարցերով զբաղվող կազմակերպությունների, գործատուների իրազեկվածության աստիճանի բարձրացում.

4.Նախագծի մշակման գործընթացում ներգրավված ինստիտուտները և անձինք.	
1. Կրթության, գիտության, մշակույթի և սպորտի նախարարություն.
2. Հանրապետական մանկավարժահոգեբանական կենտրոն
3. Խ. Աբովյանի անվան հայկական մանկավարժական համալսարան.
4. Երևանի պետական համալսարան.
5. Գորիսի պետական համալսարան.
6. Վանաձորի Հ. Թումանյանի անվան պետական համալսարան.
7. Շիրակի Մ. Նալբանդյանի անվան պետական համալսարան.
8. Վ.Բրյուսովի անվան պետական համալսարան.
9. Հայաստանի Ֆիզիկական կուլտուրայի և սպորտի պետական ինստիտուտ:

